
  
 
 
 
ᐃᓄᐃᑦ ᐋᓐᓂᐊᓕᖁᔭᐅᙱᖦᖢᑎᒃ 
ᑐᓴᖅᑕᐅᔪᒃᓴᖅ 

 

ᐊᐅᐸᓪᓛᓂᖅ ᐊᕐᕕᐊᓂ 
ᒫᑦᓯ 10, 2023 
ᐊᕐᕕᐊᑦ, ᓄᓇᕗᑦ                     

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕕᐊᕐᒥᐅᓂᒃ ᑐᓴᖁᔨᕗᑦ ᐅᔾᔨᖅᓱᑦᑎᐊᖁᔨᓪᓗᑎᒃ ᐊᒻᒪ 
ᐊᐃᑦᑐᕐᓗᐃᖃᑦᑕᐅᑎᑦᑕᐃᓕᒪᖁᓪᓗᒋᑦ ᐊᐅᐸᓪᓛᓐᓇᒧᑦ (ᑕᐃᖒᓯᖃᕐᒥᔪᖅ ᖃᓪᓗᓈᑐᑦ varicella) 
ᓄᓇᓕᖕᓂ ᐊᐅᐸᓪᓛᔪᑦ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ. ᐊᐅᐸᓪᓛᓐᓇᖅ 
ᐊᐃᑦᑐᕐᓘᑕᐅᔪᓐᓇᖅᐳᖅ ᐅᖏᓚᑲᑕᖕᓇᖅᖢᓂ ᐅᕕᓂᒃᑯᑦ ᐊᒻᒪ ᑎᒥᒃᑯᑦ ᐊᐅᐸᒐᓛᓕᕐᓇᖅᖢᓂ 
ᐅᕝᕙᓘᓐᓃᑦ ᐊᒥᕐᓗᓕᕐᓇᖅᖢᓂ. 

ᐅᑯᐊᑦᑕᐅᖅ ᓇᓗᓇᐃᒃᑯᑕᐅᔪᓐᓇᕐᒥᔪᑦ ᐊᒻᒪ ᐋᓐᓂᐊᓕᕈᑕᐅᔪᓐᓇᖅᑐᑦ ᐆᓇᑲᑕᒡᓗᓂ, 
ᓂᕆᔪᒪᑦᑎᐊᑲᑕᙱᓪᓗᓂ ᐊᒻᒪ ᑕᖃᖓᓗᓂ. ᖃᐅᑕᒫ ᐊᐅᐸᒐᓛᓂᒃ ᓴᖅᑭᑦᑐᖃᖃᑦᑕᕐᓂᐊᖅᑐᖅ 
ᐅᓪᓗᑦ 5−ᒥᑦ 7−ᒧᑦ ᑎᑭᓪᓗᒍ ᐊᒻᒪ ᐅᓪᓗᕐᒥ ᐊᑕᐅᓯᕐᒥᑦ ᒪᕐᕉᖕᓄᑦ ᑕᒪᕐᒥᒃ ᐊᑐᓕᕋᔭᖅᖢᓂᒋᑦ, 
ᐅᕕᓂᖓ ᐃᒻᒪᒡᓗᓂ ᐸᓂᕐᓗᓂ ᐊᒻᒪ ᐊᒦᔭᕐᓗᓂ.   

ᐅᑯᐊ ᐊᐅᐸᓪᓛᓐᓇᒥᑦ ᐊᐃᑦᑐᕐᓗᐃᑦᑕᐃᓕᒪᔾᔪᑕᐅᔪᓐᓇᖅᑐᑦ: 

• ᐊᐅᐸᓪᓛᔪᒥᑦ ᐊᒃᑐᖅᓯᑦᑕᐃᓕᒪᕙᒡᓗᑎᑦ ᐊᐃᑦᑐᕐᓗᐃᓴᕋᐃᑎᓪᓗᒍ (ᐊᐅᐸᒐᓛᖕᓂᖏᑦ ᓱᓕ 
ᐊᒦᔭᙱᑎᓪᓗᒋᑦ). 

• ᐊᖏᕐᕋᖅᓯᒪᐃᓐᓇᕐᓗᑎᑦ ᑭᓯᐊᓂ ᐊᐅᐸᓪᓛᔭᑎᑦ ᐊᐃᑦᑐᕐᓗᐃᓐᓇᕈᓐᓃᖅᐸᑕ. 

ᐋᓐᓂᐊᕐᓇᖅ ᓯᖓᐃᔪᓄᑦ ᐅᓗᕆᐊᓇᕈᓐᓇᕐᓂᖅᓴᐅᕗᖅ ᐊᒻᒪ ᖃᓂᒪᒐᔪᒃᑐᓄᑦ ᐊᓐᓇᐅᒪᔾᔪᑎᖓᓂᒃ 
ᐊᒃᑐᐃᔪᓐᓇᖅᖢᓂ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᓯᒪᙱᑦᑐᓄᑦ ᐅᕝᕙᓘᓐᓃᑦ ᐊᐅᐸᓪᓛᓚᐅᖅᓯᒪᔪᓄᑦ. 
ᓯᖓᐃᔪᖅ ᐊᐅᐸᓪᓛᓕᖅᐸᑦ, ᕿᑐᕐᖓᒃᓴᖓ ᖁᐊᖅᓵᕐᓇᖅᑐᒦᓕᑐᐃᓐᓇᕆᐊᓕᒃ 
ᐋᓐᓂᐊᕐᕕᓕᐊᑲᐅᑎᒋᔭᕆᐊᖃᖅᖢᓂᓗ. 

ᐊᐅᐸᓪᓛᓕᕈᕕᑦ ᐃᒡᓗᒥᐅᖃᑏᓪᓘᓐᓃᑦ ᐊᐅᐸᓪᓛᓕᖅᐸᑦ ᖃᓂᒪᑲᑕᓕᕈᔅᓯᓘᓐᓃᑦ 
ᐋᓐᓂᐊᕐᕕᓕᐊᕆᐊᖃᖅᐳᓯ ᐃᓅᓕᓴᖅᑕᐅᔭᖅᑐᕐᓗᓯ ᐊᒻᒪ ᐊᐃᑦᑐᕐᓗᐃᑦᑕᐃᓕᒪᓂᕐᒥᒃ 
ᑐᓴᖅᑎᑕᐅᔭᖅᑐᕐᓗᓯ.  



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᑎᕋᖅᓯᒪᔭᖏᑦ ᐊᐅᐸᓪᓛᓂᐅᑉ ᒥᒃᓵᓄᑦ 
ᐅᕙᙵᑦ ᓇᓂᔭᒃᓴᐅᕗᑦ: https://www.gov.nu.ca/sites/default/files/chickenpox-
varicella_fact_sheet-in.pdf. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᑖᓇᕋᐃ ᓴᒧᕕᐅᓪ  
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca  

